
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৩০
চিত্রা





সে যখন এক ধারে লুকায়ে রাখিবে তারে
পাবি কি উদ্দেশ?


ওই হেরো সীমাহারা গগনেতে গ্রহ তারা—
অসংখ্য জগৎ,

ওরি মাঝে পরিভ্রান্ত হয়তো সে একা পান্থ
খুঁজিতেছে পথ।

ওই দূর-দূরান্তরে অজ্ঞাত ভুবন-’পরে
কভু কোনোখানে

আর কি গো দেখা হবে, আর কি সে কথা কবে,
কেহ নাহি জানে।


যা হবার তাই হোক, ঘুচে যাক সর্ব শোক
সর্ব মরীচিকা

নিবে যাক চিরদিন পরিশ্রান্ত পরিক্ষীণ
মর্তর্জন্মশিখা।

সব তর্ক হোক শেষ— সব রাগ, সব দ্বেষ,
সকল বালাই।

বলো শান্তি, বলো শান্তি, দেহ-সাথে সব ক্লান্তি
পুড়ে হোক ছাই।






জোড়াসাঁকো। কলিকাতা

৫ বৈশাখ ১৩০১







সাধনা








দেবী, অনেক ভক্ত এসেছে তোমার চরণতলে 
অনেক অর্ঘ্য আনি;

আমি অভাগ্য এনেছি বহিয়া নয়নজলে
ব্যর্থ সাধনখানি।

